
Seminarski rad: 

Troškovi 

Predmet: Modeli dinamike troškova 

Troškove je moguće definisati kao novčanu vrijednost inputa korištenih u 

proizvodnom procesu tokom vremena. Visina troškova zavisi od količine 

korištenih inputa i njihovoj cijeni. 

Postoje tri osnovne vrste troškova, a to su: 

1. Ukupni troškovi 

2. Granični troškovi 

3. Prosječni troškovi 

Ukupni troškovi su zbir svih troškova koji nastaju u jednom obračunskom 

periodu jednog preduzeca. Ukupni troškovi su ukupni novčani izdaci potrebni da se 

proizvede određena količina proizvoda. 

Granični troškovi su prosječni varijabilni troškovi izazvani u posljednjem sloju ili zoni. Oni pokazuju porast 
ukupnih troškova nastalih proizvodnjom dodatne 

jedinice proizvoda. Zavise samo od varijabilnih troškova, dok fiksni na njih ne 

djeluju. Njihov porast je posljedica djelovanja Zakona opadajućih prinosa. 

Prosječni trošak je trošak proizvodnje jedne jedinice učinka, a dobija se 

dijeljenjem ukupnih troškova s količinom učinaka. 

Prema nivou iskorištenja kapaciteta troškovi se dijele na: 

1. Promjenjive (varijabilne) troškove 

2. Nepromjenjive (fiksne) troškove 

Promjenjivi su oni troškovi koji nastaju zavisno od proizvodnje dobara i usluga. Nema ih ako nema 
proizvodnje i mijenjaju se s promjenama nivoa proizvodnje. U njih ubrajamo troškove radne snage, 



sirovina i energije. Troškovi koji imaju osobine promjenjivih ne mijenjaju se skladno obimu proizvodnje, pa 
su podijeljeni na grupe: 

a) opadajuci promjenjivi troškovi (degresivno-varijabilni) su troškovi koji u 

masi rastu sporije od nivoa proizvodnje. 

b) srazmjerno promjenjivi troškovi (proporcionalno-varijabilni) se uvijek 

mijenjaju proporcionalno s porastom ili smanjenjem nivoa proizvodnje. 

c) rastuće promjenjivi troškovi. (progresivno-varijabilni) su troškovi koji rastu 

brže od rasta nivoa proizvodnje i odraz su nenormalnih stanja u proizvodnji 

(nešto se forsira preko mogućnosti). Uvijek ih uslovljavaju “uska grla” u 

proizvodnom procesu. 

Fiksni troškovi su oni troškovi koji se ne mijenjaju s promjenama 

nivoa proizvodnje. Tu ubrajamo troškove trajne imovine (amortizaciju), 

kamate na kredite, zakupnine na dugi rok, plate radnika, itd. Ovi 

troškovi postoje i kada preduzeće iz nekog razloga ne posluje. Nazivaju se još i 

troškovi kapaciteta. Karakteristika im je što oni ne nastaju zavisno od količine 

proizvoda koja je u nekom razdoblju proizvedena, nego zavisno od vremena 

trajanja proizvodnje. 

Diferencijalni trošak je prosječan trošak koji se javlja između postojeće i 

uvećane odnosno smanjene proizvodnje ili koji se javlja u bilo kojem sloju ili 

zoni. Dobije se stavljanjem u odnos promjene ukupnih troškova i promjene 

... 

